
جیابوونەوەی لۆجیك و ئیحساس
سەعید عەقیقی*

لە فارسییەوە: حەمە قادر
 

لە  كە  فیلمێكی جیدی،  هەیە.  تەواوەتی  و  ورد  بە سەرنجدانێكی  پێویستی  و سیمین  نادر  جیابوونەوەی 
سینەما،  وەرگرتنی  جیدی  بە  ئاشكرای  و  روون  نیشانەیەكی  تردا،  فیلمەكانی  جیدییەتی  دواهەناسەكانی 
نییە،  زۆر  ژمارەشیان  كە  فیلمانە،  ئەمجۆرە  وردی  شیكردنەوەی  زەڕوورەتی  بەڵام  بینەرە،  و  فیلمسازی 
رەخنەگر دەخاتە بەردەم تاقیكردنەوەی جیدی ترەوە، واتە رووداورێك كە بۆ نموونە لە بارەی فیلمێكی وەك 
»دەربارەی ئێلی« رووی دا و لە كۆتاییدا بەوپەڕی سەرسورمانەوە، فیلمەكە لەبری شیكردنەوە و تەنانەت 

سینەمای ئەسغەر فەرهادی 
لە ڕوانگەی )جیابوونەوەی نادر و سیمین(ەوە

زیاد لەوەی بەهۆی تواناییەكانییەوە ستایش بكرێت، 
سیمیندا،  و  نادر  جیابوونەوەی  لە  )مەسڕەفكرا(. 
سیناریۆنووس لەبری پشتبەستن بە تاكە پلۆتێكەوە، 
دەست دەداتە مەترسییەكی سەرنجڕاكێش و چیرۆكێكی 
لێوانلێو لە خاڵی ورد و ڕوووداوی جۆراوجۆرمان بۆ 
ئەسغەر  فیلمەكانی  تر،  بەمانایەكی  دەگێڕێتەوە. 
حاشاهەڵنەگر  رەوتێكی  لەسەر  كەم  كەم  فەرهادی 
تاك رەهەندەوە  تێڕوانینێكی  لە  هەنگاو دەنێن، كە 
دەڕۆن  چینایەتی  ململانێی  بەرەو  نزم،  چینی  بۆ 
)یەكەم هەنگاو بۆ ئاڵۆزبوونی گێڕانەوە( و لە رێگەی 
رووداوی  و  ورد  زۆر  بابەتی  و  خاڵ  دروستكردنی 
)دووەم  دەكات  فراوانتر  پڵۆتەكەی  سەرنجڕاكێش، 
هەنگاو بۆ ئالۆزبوونی گێڕانەوە(. بە دەستەواژەیەكی 
تر، جیابوونەوەی نادر و سیمین نەك لەبەر كامڵی 
لە ستراكتۆر و بونیادیبوون لە تەعبیری سینەماییدا، 
بەڵكو بەهۆی ملنەدان لە خستنەڕووی پلۆتێكی تاك 
رۆیشتن  و  چیرۆكبێژی  دووبارەی  بەهانەی  و  هێڵ 
بەرەو كێشە و گێڕانەوەی لۆجیكی، لەسەر بنەمای 
ریتمی  بەسەر  زیاتر  دەسەڵاتی  و  سەرەكی  پلۆتی 
و  ئالۆزترین  دەرهێناندا،  لە  وێنەكان  سروشتی 
نووسینە  ئەم  فەرهادییە.  ئەسغەر  فیلمی  گرنگترین 
فیلمەكە،  گشتیی  بونیادی  شیكردنەوەی  لەگەڵ 
هەوڵدەدات قۆناغەكانی دروستبوونی ئەم ئاڵۆزییە و 
مەترسییەكانی رۆیشتن بۆ ئەم سەرمەشق و مۆدێلە، 

لە فیلمەكانی تری فەرهادیشدا شی بكاتەوە.

ڕووداو/ تەوەری)1(
جیابوونەوەی نادر و سیمین بەدەر لە رەواڵەتەكەی، 
فیلمێكی رووداو تەوەرە، نەك كاراكتەر تەوەر. دەكرێ  
كە  رووداوانەوە  ئەو  رێگەی  لە  تایبەتمەندییە  ئەم 
رەوتی چیرۆكەكە دەگۆڕن، خوێندنەوەی بۆ بكرێت. 

رووداوە،  لەسەر  تەوەرەكەیان  كە  فیلمانەی  لەو 
بەشێوەیەكی  كاراكتەر  دروستكردنی  زەمینەكانی 
بۆ  ملكەچكردن  و  ڕووداودایە  لە سنووری  سروشتی 
ریتمی سروشتی ژیان بۆ باوەڕهێنان بە رووداوەكان، 
فەرهادیدا  فیلمەكانی  لە  پێشبینیكراوە.  بابەتێكی 
دووری  بنەمای  لەسەر  رواڵەت(  )بە  كاراكتەرەكان 
و نزیكی لە رووداوی سەرەكییەوە پێناسە دەكرێت. 
بەڵام تەركیز خستنەسەر ئەم خاڵە، دەری دەخات 
كە لە فیلمەكانی پێشووتریدا، ئەم خاڵی پاڵپشتییە 
تا چ رادەیەك بووتە خاڵی لاوازی فیلمەكان. فیلمی 
)سەما لە غوباردا( بەشێوەیەكی گشتی دابەشبووە 
بۆ دوو بەشی شار و بیابان و كچ و دایك )كە لە 
نیوەی یەكەمی چیرۆكەكەدا، كاراكتەری سەرەكین(، 
چیرۆكەكە  لە  جوگرافیا،  گۆڕینی  كاریگەریی  بە 
دەچنە دەرەوە. بەشی یەكەمی ئەم فیلمە كە نزیكەی 
رووداوێك  چەند  لەگەڵ  دەخایەنێت،  خولەك   30
ئەو  هاوسەرگیریی  لەگەڵ  نەزەر  خێزانی  )ناڕەزایی 
گرەنتییەكە  بەسەرهاتی  جیابوونەوە،  رێحانە،  و 
و...( بەرەو پێشەوە دەڕوات و بە رووداوێكی گرنگتر 
)خۆشاردنەوەی نەزەر لە سەیارەكە( دەگاتە بەشی 
بەدوای  رووداو  دوای  لە  رووداو  لەوێش  و  دووەم 
فیلمەكە  جوان(دا  )شاری  فیلمی  لە  دێت!  یەكدا 
دابەش  شار  و  نەوجەوانان  خانەی  بەشی  دوو  بۆ 
دەبێت و رووداوەكان بە تەواوی لە شاردا و لە نێوان 
خاوەن  و  فیرۆزە(  و  )عەلا  رزگاركەر  گرووپی  دوو 
هەموو  ئاكامدا  لە  دەگوزەرێت.  )ئەبولقاسم(  خوێن 
پێشەكییە نائاساییەكەی ناو خانەكە و هاتنەدەرەوەی 
عەلا لەوێ  هیچ ئەنجامێكی نابێت. )بەڕاست مەگەر 
عەلا هاوڕێی ئەكبەر نییە؟ مەگەر نازانێت كە ئەكبەر 
گەیشتە هەژدە ساڵ لەسێدارە ئەدرێت؟ ئەی بۆچی 
بە  فیلمەكە  و  گێڕاوە؟(  بۆ  لەدایكبوونی  ئاهەنگی 

وتار

لۆكەیشن  نێوان  پارادۆكسی  لەم  ئەتوانێت  سادەیی 
فیلمی سەرەتایی  دوو  لە  كە  ناویەوە  گروپەكانی  و 
بەرەو  سوری  چوارشەممە  لە  دەبینرێت،  فەرهادیدا 
ئەمەش  لەبەر  هەر  و  بڕوات  چینایەتی  فۆرمێكی 
ئاشكراتر  فیلمساز  و  سیناریۆنووس  دژوارییەكانی 
دەكات. شتێك كە فیلمەكە جیادەكاتەوە و دوارتر لە 
فشار  دروستكردنی  دەڕوانێت،  سەرەكییەكان  كێشە 
كاراكتەرەكانە.  نێوان  بەردەوامی  ململانێیەكی  و 
پێش  بەرەو  خستنەڕوودا  و  دەرهێنان  لە  فیلمساز 
تووشی  كاراكتەردا  دروستكردنی  لە  بەڵام  دەچێت، 
لێرەدایە  فیلمەكە  دەبێت. كێشەی سەرەكیی  كێشە 
)چوارشەممە  فیلمەكە  ناو  بنەڕەتیی  ململانێی  كە 
بەدوایدا  بینەر  كە  شتەی  ئەو  هەر  واتە  سوری(: 
مێردەكەی  هەیە  ئەوەی  گومانی  كە  )ژنێك  وێڵە، 
هەیە(  پەیوەندیی  دراوسێكەیان  ژنی  لەگەڵ 
ئەپارتمانی )شوقەیی(  لە )سێگۆشەی  بەتەواوەتی 

و  رووئەدات  ناوەڕاستدا  چینی 
خزمەتكردن  بۆ  كە  كچەش  ئەو 
لە  جگە  ماڵەكەیان،  هاتووەتە 
ململانێكان،  و  كێشە  بینینی 

هیچ كارێكی نییە بیكات. هەر 
لەبەر ئەمەش بینەر زۆر زووتر 

ناو  بینەری(  )كاراكتەری  پێش 
سەرەكیی  رووداوی  فیلمەكە 
فیلمەكەی بۆ ئاشكرا دەبێت و لە 
ئەنجامدا هەستی پێویستنەبوونی 
كۆتایی  لە  كەسایەتییە  ئەم 
پرسیارێكی  وەك  فیلمەكەدا 
دەكاتەوە.  قوت  خۆی  ئاشكرا 

لەبەرچاوگرتنی  هەڵبەت 
رەگەزی واقیعگەرایی لە 

زیاترمان  رێگەیەكی  هەمیشە  فەرهادیدا  فیلمەكانی 
كە  ئەوەیە  راستییەكە  بەڵام  دەكاتەوە.  بەڕوودا 
)واقیعی  كاریگەریی  بە  نەك  ئەو،  كاراكتەرەكانی 
كاریگەریی  لەژێر  تەنها  بەڵكو  خۆیان،  بوونی( 
دەدەن.  نیشان  كاردانەوە  بەردەمیان  )رووداو(ی 
فیلمەكانی  لە  )رووداو/تەوەر(  تێڕوانینی  كەواتە 
دروستكردنی  نەبوونی  هۆی  بووەتە  فەرهادیدا 
تر،  مانایەكی  بە  بەرهەمەكانیدا.  لە  كاراكتەر 
فیلمەكانیدا  لە  كاراكتەرسازی  شوێنەواری  ناتوانین 
لەوەدایە  دەرهێنەر  گەورەیی  لوتكەی  ببینینەوە. 
كاراكتەرەكانی  و  دەبەستێت  رووداوێك  بە  پشت 
كۆدەكاتەوە،  بەدەوریدا  پەیوەندییەكانیان  و  تر 
لە  كە  جیاكەرەوەیەیە،  رەگەزە  ئەو  هەر  ئەمە 
گرنگترین  بینیمان.  ئێلی  دەربارەی  وەك  فیلمێكی 
هەموو سكانسە  كە  فیلمەكە،  باشترین سكانسی  و 
دەباتەوە  بینەر  بیری  لە  پێشوو  نالۆجیكییەكانی 

فیلمساز لە دەرهێنان و خستنەڕوودا بەرەو پێش دەچێت، 
بەڵام لە دروستكردنی كاراكتەردا تووشی كێشە دەبێت

لوتكەی گەورەیی 
دەرهێنەر 
لەوەدایە پشت 
بە رووداوێك 
دەبەستێت و 
كاراكتەرەكانی 
تر و 
پەیوەندییەكانیان 
بەدەوریدا 
كۆدەكاتەوە، 
ئەمە هەر 
ئەو رەگەزە 
جیاكەرەوەیەیە، 
كە لە فیلمێكی 
وەك دەربارەی 
ئێلی بینیمان

لابردنە  قابلیی  و  ناسراوە  كاتژمێرە  نیو  ئەو  )هەر 
بهێڵینەوە و ئەوەی  كە دەكرێ و چەند خولەكێكی 
دیكەی بۆ مەبەستی سورپرایز لە بەرامبەر رووداودا 
هەوڵدانە  نایابی  و  بەردەوام  بهێڵرێتەوە(، سكانسی 
لە  ئاگاداربوونە  دواتر  و  منداڵەكە  رزگاركردنی  بۆ 
ونبوونی ئێلی. لەو سكانسەشدا، كاتكردنی بەردەوام، 
سكانسەكە  جوگرافیایی  هەلومەرجی  تێگەیشتنی 
قورستر دەكات، بەڵام ئەم خاڵە لە بەرامبەر ونبوونی 
فیلمەكەدا  رووداو(ی سەنتەری  )لە  بینەر  لەناكاوی 
زۆر گرنگ نییە. فیلمەكە بەشێوەیەكی گشتی تەنها 
كە  هەوڵدەدات  و  دەبەستێت  شاڕووداوە  بەم  پشت 
كاراكتەرسازی و شوناسی مرۆڤەكان )جگە لە ئەحمەد 
لەبیر  دڵەڕاوكێوە  دروستكردنی  بەهۆی  ئێلی(  و 
بینەر بباتەوە. كەواتە هاوكێشەی )رووداو یەكسانە 
فیلمی  گشتیی  ئاراستەی  بەردەوام(،  فشاری  بە 

دەربارەی ئێلی دیاری دەكات. هەر لەبەر ئەم 
هۆكارەیە كە پرسیاری پێش و 
نەزانینی  وەكو  ئەوە،  دوای 
ناوی  تەنانەت  )و  شوناس 

خۆیان  گرنگیی  ئێلی( 
بە  و  دەدەن  لەدەست 
راستی كێشە نییە كە 
نازییە  برای  ئەحمەد 
سپێدە. یاخود 

فیلمێكی  لە  )ئایا 
 ، ا د ز سا ر كتە ا ر كا
نییە؟(  جیاوازی 
و  نازی  یاخود 

لە  هاوسەرەكەی 
ئامادەبوونێكی  فیلمەكەدا 

یان  هەبێت  كاریگەریان 

لەژێر  ئاڵۆزییانە،  و  تەمومژ  ئەم  هەموو  نا،... 
كاریگەریی بێ  چەندوچونی )رووداو(دا كاڵ دەبنەوە 
كێشەی  رەنگە  دەدەن.  لەدەست  گرنگیی خۆیان  و 
فیلمەكانی فەرهادی ئەوەبێت كە رووداوەكان، ئەگەر 
دەرهێنانێكی رێكخراو بۆ وردەكارییەكان نەكرێت، لە 
بینینی دووەمدا كە تەمومژی رابردوویان نییە و بینەر 
لە هەستەكانی  بۆ دەرخسێت كەمێك  ئەوەی  هەلی 
دووربكەوێتە و بیر لە لۆجیكی رووداوەكان بكاتەوە. 
جیابوونەوەی نادر و سیمین لەم لایەنەوە جیاوازییەكی 
ئاشكرای لەگەڵ فیلمەكانی تریدا هەیە و گرنگترین 
مۆدێلی  لە  پەیرەوییكردنە  تایبەتمەندییەكەی 
تەماشاكردنی  بۆ  فیڵد()2(ە  )سید  سیناریۆنوسی 
سەرەكیی  رووداوی  رووداو.  دروستكردنی  مەقولەی 
لەسەرەتای  تێپەڕبوونی چل خولەك  دوای  فیلمەكە 
هەموو  زۆر  تاڕادەیەكی  و  رووئەدات  فیلمەكە 
رووداوەكانی دواتر، لێكەوتەی حاشاهەڵنەگرن، 
كە )سەرەتا( پەیوەندییان بەم رووداوەوە 
هەیە و )دواتر( لەپێناو ئاشكراكردن 
كەسایەتییەكان  گەیاندنی  و 
كە  هاوسەنگییەك  بە 
رووداوەیە  ئەم  دەرهاوێشتەی 
لە  دەچن.  بەرەوپێشەوە 
سیستەمی درامیی دەربارەی 
بۆ  پاساوهێنانەوە  ئێلیدا، 
رووداوە  پەیوەندی  نەبوونی 
فیلمە  ئەم  سەرەكییەكانی 
رووداوی  لەگەڵ  رووداوسازە 
)رزگاركردنی  سەنتەری 
ئێلی(  ونبوونی  و  منداڵەكە 
)سورپرایز(ەوە  لۆجیكی  بەهۆی 
زۆر دژوار نییە. كێشەی سەرەكی 

وتار



57

طةلاويَذى نوىَ
55

سەنتەری  رووداوی  تۆفانی  دامركاندنەوەی  دوای 
هاتنەناوەوەی  ناشییانەی  لۆجیكی  دەبێت.  ئاشكرا 
دەستگیرانی ئێلی بۆ ناو بەسەرهاتەكە، پەیوەندیی 
دروستكردنی  لەگەڵ  چیرۆكەكە  دواساتەكانی 
نییە  گرنگ  نامێنێت:  بەتەواوی  فیلمەكە  كۆتایی 
مردن،  پێش  ئەوەیە  گرنگ  نا،  یان  مردووە  ئێلی 
نەخێر  یان  خۆشویستووە  دەستگیرانەكەی 
ئەحمەد  لەگەڵ  ئێلی  )بەڕاست شەری دەستگیرانی 
ئەم  بەتەواوی  ڤێلاكە،  لە  ئەحمەد  ئامادەبوونی  و 
نادر  جیابوونەوەی  لە  بەدرۆناخاتەوە؟(  پرسیارە 
لەسەركراوترین  تەركیز  و  چڕترین  وەك  سیمیندا  و 
سیناریۆی فەرهادی تا ئەمرۆ، دوو رووداوی )بناغە( 
و )پەیڕەوی بناغە(، )شەری نادر و ڕازییە، داوای 
لەنێوان  و  فەزاو  یەك  لە  سیمین(  جیابوونەوەی 
كاراكتەرێكی  رووئەدات.  دیاریكراودا  كەسایەتیی 
یان سەرلێشواو )وەكو چوارشەممە  ڕایەڵ  چاودێر، 
سوری و دەربارەی ئێلی( بوونی نییە و هەوڵ دەدات 
دوو  كەسایەتییەكانی  هەموو  بەشداریی  رێگەی  لە 
رووداوەكەوە،  لایەنی  دوو  لە  پەیوەندیدار  خێزانی 
رووداوی سەنتەری فیلمەكە بەرەوپێشەوە ببات. ئەم 
خاڵە هەم بۆ فەرهادی و هەم بۆ سینەمای ئێران، كە 
كەسایەتییەكانی بە زۆری بۆ دروستكردنی رووداوی 
دەرەوە  دەڕۆنە  یان  فیلمەكە  ناو  دێنە  ئەنجام  بێ  
رووداوەكاندا  زۆربەی  لە  نەبوونیان  و  ئامادەبوون  و 
سەنتەرییەوە  رووداوی  بە  پەیوەندیی  كەمترین 
نییە. رووداوی سەرەكیی  نییە، سەركەوتنێكی كەم 
فیلمەكە )لەبارچوونی منداڵەكەی رازییە( لە خۆیدا 
لە  نادر  )بناغە/چوونەدەرەوەی  بیانووی  دوو  بۆ 
ماڵەكە و بەستنەوەی باوكی نادر و بە جێگەكەیەوە( 
و )پەیڕەوی بناغە/تۆمەتی دزی(، دابەش دەبێت. بە 
ڕواڵەت ئایدیای دووەم )هەڵگرتنی پارەكە( كە لای 

نادر بیانوویەكی لاوەكییە، دەبێتە هۆكاری سەرەكیی 
ئەوەی رازییە روو لە دادگا بكات. )دیالۆگی رازییە: 
دزی  تۆمەتی  ئەوەندەی  منداڵەكەم  »بەلەبارچوونی 
دڵتەنگ نەبووم«(. كەواتە هەڵگرتنی پارەكان زیاد 
لەوەی دەردەكەوێت بەلای رازییەوە گرنگە. فەرهادی 
زۆر بە زیرەكانە هەستی بەم بابەتە كردووە و وەك 
پێشەكییەك، پێدانی پارە بە حەماڵەكانی گوێزەرەوەی 
دزی«  »تۆمەتی  ئەوەی  بۆ  ئەدات  نیشان  پیانۆكە 
سیمین  كەمتەرخەمیی  هۆكاری  بە  نادرەوە  لەلایەن 
بزانین، بەڵام پرسیارێكی بچوك دێتە ناوەوە كە لە 
دەبێت  ون  سەرەكیدا  چیرۆكی  فراوانتركردنی  ناو 
)یان بێ  بایەخ دەبێت(: تێرمە كە هەڵگرتنی پارەی 
ناو چەكمەجەكە لەلایەن دایكییەوە دەبینێت، بۆچی 
ئەم بەدحاڵیبوونە چارەسەر ناكات و بە نادر ناڵێت 

كە سیمین پارەكەی هەڵگرتووە؟

جەبرگەرایی)3(
بەجۆرێكی  فەرهادی  ئەسغەر  فیلمسازیی  ستراتیژی 
ئایدیۆلۆژیا  لە  و  خۆڕسكە  و  غەزیزی  راستگۆیانە، 
دەگرێت.  سەرچاوە  ئەوەوە  چینایەتیی  مەیلی  و 
جیابوونەوەی  ناو  نەستەی  ئەو  شیكردنەوەی 
دەقێكی  وەك  و  یەكەم(  پلەی  )بە  سیمین  و  نادر 
سەربەخۆ  )دواتر( وەك خاڵی وەرچەرخانی رەوتی 
فیلمەكانی  بۆ  گەڕانەوە  بە  فەرهادی  فیلمسازیی 
پێشوو، ئەوە دەردەخەن كە پێگەی كەسایەتییەكان 
هاوبەشی  ناوەرۆكی  جەبری،  هەلومەرجی  بەرامبەر 
لەلایەكەوە  تێڕوانینە  ئەم  بەرهەمەكانییەتی.  هەموو 
نیشاندەری پەروەردەی ئایینیی دەرهێنەر و لەلایەكی 
هەڵسەنگاندنی  لە  ئەوە  زیرەكیی  دەرخەری  ترەوە 
بەسەر  دابەشكراو  ئێرانی  لە  بینەر  پێویستییەكانی 
دوو چین، كە لەم فیلمەیدا رووبەڕووی نوێنەری یاسا 

ستراتیژی فیلمسازیی ئەسغەر فەرهادی بەجۆرێكی 
راستگۆیانە، غەزیزی و خۆڕسكە و لە ئایدیۆلۆژیا و مەیلی 
چینایەتیی ئەوەوە سەرچاوە دەگرێت

لە 
جیابوونەوەی 
نادر و سیمیندا 
وەك چڕترین 
و تەركیز 
لەسەركراوترین 
سیناریۆی 
فەرهادی تا 
ئەمرۆ، دوو 
رووداوی 
)بناغە( و 
)پەیڕەوی 
بناغە(، 
)شەری نادر و 
ڕازییە، داوای 
جیابوونەوەی 
سیمین( لە 
یەك فەزاو 
و لەنێوان 
كەسایەتیی 
دیاریكراودا 
رووئەدات

لەیەكتری ئەكەن، دەستوپەنجە  وەستاون و شكات 
فیلمەكە  ئەكەن.  نەرم  لەگەڵ جەبرێكی هاوشێوەدا 
لانی كەم وەڵامی یەكێك لە پێویستییەكانی هەردوو 
جیدی  بە  پێویستیی  واتە  ئەداتەوە:  چینەكە 
چینەكە  هەردوو  ساختەكراوی  وێنەی  وەرگرتن. 
ئاپۆرایەك  وەك  كە  ژیاندا،  و  میدیا  سینەما،  لە 
لەكاردەبرێن،  گونجاودا«  شوێنكاتی  »لە  تەنها 
ئاشكرا  زیاتر  فیلمەكە  كۆمەڵایەتییەكانی  رەهەندە 
دەكات. )حوججەت: تەنها منداڵەكانی تۆ مرۆڤن؟ 
منداڵەكانی ئێمە توتکە سەگن؟. نادر: دەبێ  سوێند 
بە خوا و پێغەمبەر بخۆم؟. حوججەت: ئێوە كەی 
ئەوەندە ئەهلی خوا و پێغەمبەرن؟. نادر: نا، خوا و 
پێغەمبەر هەر هی ئێوەیە!(. ئەم مەترسی و ریسكە 
جەبرگەرایانە زۆر ئالۆزترە لەوەی كە دەردەكەوێت، 
لێوار  دوو  شمشێرێكی  وەك  دەتوانێ   ئەوەی  لەبەر 
پاڵنەری  لە  قوڵ  تێگەیشتنی  لەلایەكەوە  كاربكات. 
كەسایەتییەكان بە کاریگەریی رووداوەكانی فیلمەكە 
هەستی  جۆرێك  ترەوە  لەلایەكی  و  كاڵدەبێتەوە 
هاوبەش  لەنێوان بینەر و هەموویاندا دروست دەكات. 
سێیەمیشی  لایەنێكی  جەبرگەراییە،  سێگۆشە  ئەم 
فیلمساز  هەیە: سەرباری سەركەوتنی هەمەلایەنەی 
رازیكەری  هەوڵی  و  ئەكتەرەكان  رێنماییكردنی  بۆ 
هەموویان بۆ جێكەوتن لە فەزای فیلمەكەدا، بەڵام 
سەنتەری  رووداوی  لە  دووربوون  بەهۆی  سیمین 
فیلمەكەیە.  كاراكتەری  نانۆرماڵترین  فیلمەكە، 
)كە  تێرمە  لەگەڵ  ئەو  پەیوەندیی  بەراوركردنی 
نائاسایی  رەفتاری  و  هێستریایی  كاردانەوەی  لە 
شاكاری  )سكانسی  نادر  بە  بەراورد  نییە(  زیاتر 
بیركاری(،  هاوكێشەی  شیكاری  یان  بەنزینخانەكە، 
تەراتێنێكی  لە  دەرهێنەر  كە  دەردەخات  ئەوە 
لۆجیكیی نێوان نادر و حوججەت، پێشتر زەمینەی 

ململانێی نێوانیانی فەراهەم كردووە. لەم نێوەندەشدا 
رۆڵی سیمین تەنها وەك تێپەڕین لە قەیران )هێنانی 
حوججەت(دا  بەدوای  رۆیشتن  نادر،  بۆ  تاپۆ 
كەمبووەتەوە. جگە لە جەبری دراماتیك، هۆكارێكی 
چینی  بە  سەر  سیمینی  لەئارادایە:  دیكەش 
بەجێهێشتنی  لەسەر  ناوەڕاستی شاری، كە سوورە 
ئێران، لە چوارچێوەی زیهنی دەرهێنەردا )پاسیڤ( 
و )ترسنۆك( دەمێنێتەوە و تەنانەت لەم بوارەشدا 
كەسایەتییەكی هاوسەنگی نییە )وەك تێرمە ئەڵێت: 
كەواتە،  بگەڕێتەوە!(.  تا  بەجێهێشتووە  شتەكانی 
جەبری ژینگەیی/درامیی فیلمەكە، بە كردەوە بەرەو 
نادر/حوججەت )خۆڕاگری  ناهاوسەنگی  پەیوەندیی 
بۆ مانەوە لە وڵاتدا لەلایەك و شەڕێكی نابەرابەر بە 
گیرفانی خاڵی و دەروونی پەرێشان لەلایەكی ترەوە( 
دەڕوات و بەهایەكی زیاتری پێ دەبەخشێت. خاڵە 
زۆر  تێڕوانینێكی  لە  كە  لەوەدایە  سەرنجڕاكێشەكە 
رازییە  زیانی  بە  فیلمەكە  كۆتایی  پێچی  جیاوازدا، 
تەواو دەبێت و كەشفبوونی گرتەی لێدانی ئۆتۆمبێل، 
كامڵبوونی  حسابی  لەسەر  ئەوەی  هۆی  دەبێتە 
نمایشی  رەوتی  دەرهێنەر،  جەبرگەرای  بازنەی 
فیلمەكە كە فراوانتر و دراماتیكتر دەردەكەوت، بە 
لەبری  ببێت.  تەواو  سنووردارەوە  زۆر  كۆتاییەكی 
فیلمەكە،  سەرەتای  و  كۆتایی  لێكچوونی  ئەوەش 
سەرسوڕهێنەر  بەجۆرێك  جەبرییە  دوولایەنییە  ئەم 
نادر  بیانووەكانی  ئەدات،  نیشان  سەركەوتووانە  و 
بۆ مانەوە و بیانووەكانی سیمین بۆ رۆیشتن كۆتایی 
هاتووە،  كەلێنی دەروونی خێزانەكە، كە بەشێوەی 
كاڵتر  تردا  چینێكی  لەگەڵ  ململانێ   بەهۆی  كاتی 
و  قوڵتر  بەشێوەی  ئەمجارە  دیسانەوە  بووبووەوە، 
ئاشكرا، تراژیدیای جەبری چینی ناوەند دەخاتەڕوو: 
)هەڵبژاردن(  لێكدابڕان،  دەگاتە  كەلێن  كاتێك 

)رێكەوت(  گۆڕینی  ئەدات.  لەدەست  خۆی  مانای 
بۆ )جەبر( لە فیلمەكانی فەرهادیدا، وەك گۆڕینی 
تەعلیق)4( بۆ دڵەڕاوكێ و فشار، هەر ئەو ریسكە 
فیلم  دوای  لە  فیلم  كە  ئایدیۆلۆژی/دراماتیكییەیە، 
كۆتایی  وەردەگرێت.  كامڵتر  و  هاوسەنگتر  شێوەی 
پارەی  )هەڵگرتنی  غوباردا  لە  سەما  فیلمی 
چونكە  رەیحانە،  مارەییەكەی  پێدانی  و  مارگرەكە 
نەزەر سوێندنی خواردووە پارەكەی رێحانە بداتەوە(، 
نمونەیەكی سەرەتایی و خەمناكی جەبری نمایشیە 
لە یەكەم فیلمیدا. شاری جوان شێوەیەكی فراوانتر 
لە سەپاندنی ئەم تێڕوانینە جەبرییە لە قاڵبی پێچی 
بەرامبەردا  لە  عەلا  دەخاتەڕوو:  فیلمەكەدا  كۆتایی 
دەبێت لەگەڵ كچی ئیفلیجی ژنەكەدا »هاوسەرگیری 

لەسەر  فیلمەكە  سەپێنراوی  گریمانەی  بكات«؟ 
نەمانی پەیوەندیی نێوان فیرۆزە و عەلا لەكۆتاییدا، 
دەردەخات.  خۆی  بنەڕەت  لە  زیاد  شتێكی  وەك 
فیلمەكە  لۆجیكیی  دەستكەوتی  وەك  كە  شتێك 
و  نادیار  جەبرێكی  دەرهاوێشتەی  و  دەرناكەوێت 
ئایدۆلۆژییە. چوارشەممە سوری كۆمەڵێكی دوور لە 
باوەڕ لەم هۆكارە جەبرییانە لای یەك ریزدەكات كە 
زۆر لە هەڵە ئاشكراكانی دەرهێنانی نیوەی یەكەمی 
فیلمەكە ناخۆشترە: رێك ئەو رۆژەی كە ژنەكە لەگەڵ 
بۆ  كارەكەرەكەش  و  تێكدەگیرێت  هاوسەرەكەی 
پاككردنەوەی ماڵەكە هاتووە، ژنی دراوسێكەیان بە 
پێی جەبری سیناریۆكە بڕیار دەدات پەیوەندی لەگەڵ 
پیاوەكەدا بپچڕێنێت و لەناكاو )دیسان هەر لەسەر 

بنەمای جەبری سیناریۆكە( مێردەكەشی لە كۆتاییدا 
دەردەكەوێت! ئەمە شتێكی رێككەوت نییە، كە ئەم 
نیشانە جەبرییانە لە نیو سەعاتی كۆتایی فیلمەكاندا 
ئەمە  دەگۆڕن.  فیلمەكە  رەوتی  و  سەرهەڵدەدەن 
رێك هەر ئەو بڕگەیەی فیلمە كە ستراتیژییەكەی لە 
رێگەی ئاشكرابوونی ناوەرۆكەكەی خۆی دەردەخات. 
پشتبەستنی  بەهۆی  ئێلیدا،  دەربارەی  فیلمی  لە 

بە  سیناریۆكە  تەواوی 
و  سەنتەری  رووداوی 
تەواوی  پەیوەستبوونی 
فیلمەكە دیسان بە هەمان 
دژووارییەكان  رووداوەوە، 
یەك  دوای  لە  یەك 
دەردەكەون: سپێدە ناچارە 
جارێك،  خولەك  چەند 
ئاشكرا  نوێ   زانیاریی 
كەسایەیتییەكان،  و  بكات 
بێ  هۆكارێكی  بەهۆی 
دایكی  نەخۆشیی  بنەمای 
دەستگیرانەكەی  ئێلیەوە، 
پەلكێش  ڤێلاكە  بەرەو 
دەخەنە  خۆیان  و  دەكەن 
نوێوە.  گێژاوێكی  ناو 
لەناكاوی  نوێژكردنی  )ئایا 
ئێلی،  دەستگیرانەکەی 
سەپاندنی  لە  جگە 
بۆ  تایبەتمەندییەك 
تر،  لەوانی  جیاكردنەوەی 
و  هەیە؟(  سودێكی  چ 
بەشێوەیەكی  دیسانەوە 
گەیشتنی  لەگەڵ  جەبری، 
دەستگیرانەكەی بە وەڵامی 
نا؟(  یان  ویستوە  خۆش  منی  )ئایا  پرسیارەكە 
یەكسەر تەرمی ئێلی دەدۆزێتەوە! لە جیابوونەوەی 
خاڵێكی  لە  جەبرگەراییە  ئەم  سیمیندا  و  نادر 
هاوسەنگدا، توانا تایبەتییەكانی خۆی لە ئاستێكدا 
دەخاتەڕوو، ئاستێك كە لەگەڵ فیلمەكانی پێشوودا 
نێوان  لە  زیرەكانە  لێكچوونێكی  ناكرێت.  بەراورد 

سوێند خواردن و پەشیمانبوونەوەی ئەم سوێندەی 
مامۆستاكە و سوێند نەخواردنی رازییە )وەك دادگای 
سەرەتا و كۆتایی فیلمەكە( بوونی هەیە كە دەتوانین 
بڵێین لە هیچ فیلمێكی تری فەرهادیدا ئاڵتەرناتیڤی 
پێیان  كەس  زۆر  ئەوەی  پێچەوانەی  بە  نییە. 
ئۆتۆمبێلەكە  رووداوی  گرتەی  لابردنی  بەڵام  وایە، 
گەورە  ریسكی  نادات،  فیلمەكە  لە  ئەوتۆ  زیانێكی 
زانینی رووداوی  نادر سەرباری  لەو شوێنەدایە، كە 
ئەو  سەردانی  خۆی  دڵنیابوونەوەی  بۆ  دكتۆرەكە، 
دكتۆرە ناكات. )ئەو بە سیمین دەڵێت: تا بەخۆم 
من  خەتای  منداڵە  ئەو  لەبارچوونی  كە  نەسەلمێنم 
لەلایەكی  ناكەم!(.  كەس  قسەی  بە  بڕوا  بووە، 
گۆشەنیگای  لە  فیلمەكە  ئەوەی  سەرباری  ترەوە، 
بەهۆی  دەگێڕدرێتەوە،  هەمەشتزانەوە  راوییەكی 
و  نادر  ماڵی  ژینگەی  لە  فیلمەكە  سنورداركردنی 
هاتوچۆ و گەڕانەوەی نێوان ماڵەكە/ شەقامە/ دادگا 
فێڵد،  سید  مۆدێلی  بە  تەواوەتیی  پابەندبوونی  و 
بازدانی دراماتیكیی بینەر بۆ سكانسی ئامادەبوونی 
رازییە لە شوێنەی كاركردنی سیمین، زیاتر لەوەی 
جۆرێك ئاشكراكردنی ناخۆشی رووداوی پێشوو بێت 
لەلایەن سیناریۆنووسەوە، جۆرە جەبرێكی گونجاوە 
كە بەسەر جیهانبینیی ئەو وەك دروستكەری فیلمێكی 
نزیككردنەوەی  ئایدیای  باڵادەستە.  رووداوسازدا 
كۆتایی  قەیرانی  لە  بینەر(  )و  حوججەت  هەستی 
فیلمەكەدا نەك تەنها زەڕووری، بەڵكو جەوهەریشە. 
خاڵی  سیمین  و  نادر  جیابوونەوەی  بەمجۆرە 
وەرچەرخانی دوو مەیلی زۆر جیاوازە، كە بە رواڵەت 
پەیوەندییەكی دیاریكروایان پێكەوە نییە: مۆدێلێك 
كە پشت بە دووركەوتنەوەیەكی میكانیكی لە واقیع 
لە  ئەرستۆیی )وەرگیراو  رووداوسازیی  درامێكی  لە 
فیلمێكی  لە  بریتییە  تر  مۆدێلێكی  و  فێڵد(  سید 

واقیعگەرای ئێرانی. لایەنی هاوبەشی ئەم دوو مەیلە، 
لە نووسەری  جەبرگەراییە. بەهەمانشێوە كە كەس 
ناپرسێت، چۆن  هیچكۆك  vertigo(ی  )ڤێرتیگۆ 
دەبێت  وێژدان  ئازاری  دووچاری  جودی  لەناكاو 
كە  ئەكاتەوە،  مادلین  كوشتنی  بەشی  لە  بیر  و 
رازییەش  گومانی  كوژراوە،  ئەلیستەر  لەلایەن  
سەبارەت لە رۆڵی نادر لە لەبارچوونی كۆرپەلەكەش 
بابەتەی  بەم  نادر  ئەگەر  رەنگە  نییە.  پاساو  بێ 
بزانیایە، رێكخراوتر دەبوو، بەڵام بەمشێوەیەش كە 
بنەمایە  ئەو  لەسەر  فیلمەكە  جەبری  دروستكراوە، 
كاریگەریی  بەهۆی  مرۆڤەكان  كە  دروستكراوە، 
لە  بكەن.  درۆ  ناچارن  خۆیانەوە  هەلومەرجی 
جیهانی جەبری دەرهێنەردا، مرۆڤەكان یان بەوپەڕی 
تێرمە(  و  نادر  )وەك  دەكەن  درۆ  هۆشیارییەوە 
ناهۆشیاری و نەزانی و بەپەشیمانبوونەیان  یان بە 
)وەك  تێكدەدەن  بابەتەكە  تر  ئەوەندەی 
مامۆستاكەی تێرمە(، یان هەڵدێن )وەك سیمین(، 
یان وەك رازییە بەهۆی گومانكردن لەكاتی خۆیدا، 
پێچ و گرێی كۆتایی فیلمەكە دروست دەكەن. لەم 
نهێنییەكی  بێكۆتاییەی شاردنەوە و درۆیەدا،  بازنە 
وەك  كە  ئەوەی  هەیە:  كەمتەرخەمی  لە  گەورەتر 
فیلمە كلاسیكە پڕ لە مەتەڵەكان، دەرفەتی گفتوگۆ 
لەگەڵ فیلم بە تەواوی دەبێ  لە بینەر بسەنرێتەوە. 
بەسەر  بیركردنەوە  رێگەكانی  هەموو  داخستنی 
بینەردا، لە فیلمێكی رووداوسازدا شێوەیەكی ناسراو 
و قابیلی پشت پێ  بەستنە، كە بەهۆی زیادكردنی 
سیفەتی واقیعگەراییەوە، دەتوانین ئەو هاوسەنگییە 
چینایەتی/نمایشییەی كە فیلمەكە سۆراخی دەكات، 
بە وردەكارییەكی فراوانەوە بەدوایدا بڕۆین و بە بینینی 
چەندجارەی فیلمەكە، لە هەردوو بوارەكەدا هەست 
دەربارەی  بەپێچەوانەی  بكەین.  نیشانە  بە چەندین 

جیابوونەوەی نادر و سیمین خاڵی وەرچەرخانی دوو مەیلی 
زۆر جیاوازە، كە بە رواڵەت پەیوەندییەكی دیاریكروایان 
پێكەوە نییە

لە جیهانی 
جەبری 
دەرهێنەردا، 
مرۆڤەكان 
یان بەوپەڕی 
هۆشیارییەوە 
درۆ دەكەن 
)وەك نادر و 
تێرمە( یان بە 
ناهۆشیاری و 
نەزانی و بە 
پەشیمانبوونەیان 
ئەوەندەی 
تر بابەتەكە 
تێكدەدەن )وەك 
مامۆستاكەی 
تێرمە(، یان 
هەڵدێن )وەك 
سیمین(، 
یان وەك 
رازییە بەهۆی 
گومانكردن 
لەكاتی خۆیدا، 
پێچ و گرێی 
كۆتایی فیلمەكە 
دروست دەكەن



62

طةلاويَذى نوىَ
55

بەسەر  باڵادەست  جەبری  لە  تێگەیشتن  بۆ  ئێلی، 
پێویستمان  و سیمیندا،  نادر  جیابوونەوەی  جیهانی 
كە  فیلمێك  و  هەیە  فیلمەكە  وردی  سەیركردنی  بە 
پێویستی بەمجۆرە بینینە بێت، بێگومان لە ئاستی 

فیلمێكی مامناوەند دەترازێت و زیاتر دەڵدەكشێت.

واقیعگەرایی)5(
فەرهادی،  كۆتایی  فیلمی  چەند  خۆشویستنی 
ناوەڕاست  چینی  وێنەی  نیشاندانی  لە  بەدەر 
)هەندێجار بە ورد و دروست و هەندێجار بە نادیار 
ریتمی  پاراستنی  بەهۆی  زیاتر  تەمومژاوی(،  و 
فەزای  لە  بینەرەوەیە  نغرۆكردنی  و  ژیان  سروشتی 
فیلمێك  ئێرانییەوە،  بینەری  دیدی  لە  چیرۆكدا. 
و  بدات«  نیشان  »واقیعەكان  كە  سەركەوتووە 
نمایشی واقیع بەدیاریكراوی لە رێگەی نزیكبوونەوە 
لە فەزای فیلمەوە دروست دەبێت. پێگەی نایاب و 
دەگمەنی واقیع لە فیلمە ئێرانییەكاندا، دوو هۆكاری 
پێكەوەگرێدراوی هەیە: یەكەم روانگەی حەشاردەری 
ئێرانییەكان كە ئامادەیی واقیعیان گۆڕیوە بۆ جۆرە 
ئایدیالێك كە دەستمان پێی راناگات، دووەم  غیابی 
ناوەڕاستی  چینی  خامۆشی  زۆرینەیەكی  دڵتەزێنی 
بە  قابیل  و  بەرهەست  كەسایەتیی  وەك  شارنشین 
تێگەیشتن، كە لە ئێراندا گرنگترین بینەری سینەمان. 
لەئاكامدا، نمایشی هەموو جۆرە واقیعێك كە بەهۆی 
تایپە  و  باڵادەست  كولتووری  لە  درووكەوتنەوە 
لەخۆیدا  كە  هەیە  ئەوەی  توانای  بێت،  باوەكانەوە 
بەرەو لای خۆی  ناوەڕاست  بینەری چینی  سەرنجی 
)رەنگە  سوری  چوارشەممە  فیلمی  لە  رابكێشێت. 
بەجۆرێكی نائاگامەند( كاراكتەری هەژار و پەراوێزی 
لەبری  و  دەكات  وێنا  بیگوناه  و  پاك  بەشێوەیەكی 
»شێت،  بۆ  ناوەڕاست  چینی  سێگۆشەی  ئەمەش 

ریاكار، خائین« دابەش دەكات. بەشێوەی غەزیری و 
خۆڕسك، لابردنی ئەم دوولایەنییە لە فیلمی دەربارەی 
كاری  و  سڕیوەتەوە  بەتەواوی  بابەتەی  ئەم  ئێلی، 
فیلمسازیی ئاسانتر كردووە، بەڵام ریسك و مەترسیی 
رووئەدات.  سمینیدا  و  نادر  جیابوونەوە  لە  گرنگتر 
دوو  ئەم  ململانێی  رێگەی  لە  دەبێ   واقیع  ئەمجارە 
مەیلە، بەبێ  ئەوەی یەكێكیان لەوەی تر، لە رووی 
ئەخلاقییەوە سەرتر بێت، نمایش بكرێت. سكانسی 
تەنهابوونی رازییە لە ماڵی نادر، هەر لە سەرەتاوە 
ئەوە دەردەخات ئەو واقیعگەراییەی كە دەرهێنەری 
هەلومەرجەوە  جەبری  رێگەی  لە  مەبەستێتی 
دابەشكردنی  بەپێچەوانەوە.  نەك  و  دەبێت  دروست 
وەكو  بچوكتر،  هەلومەرجی  بۆ  سكانسێك  هەر 
لەگەڵی  ناچارن  كە  دنیایەكدا  لە  منداڵان  ئامادەیی 
دایكی  لەگەڵ  سومەییە  كورتی  )دیالۆگی  ڕابێن 
پێش شۆردنی باوكی نادر: »بە باوكم ناڵێم!« یان 
ئەوكاتەی بە سەرسورمانەوە تەماشای ناو حەمامەكە 
ئەوە  دادگادا،  لە  تێرمە  ئامادەبوونی  و  ئەكات( 
دەرئەخات كە چۆن جەبری شوێنكات و هەلومەرج، 
و  بابەتی  واقعێكی  بە  دەكات  شتەكان  شاردنەوەی 
دەخالەتی  كۆمەڵناسییانەی  تێڕوانینی  قبوڵكراو. 
ناوەرۆكە  لە  یەكێكە  واقیعدا،  گۆڕینی  لە  منداڵان 
گرنگەكانی فیلمەكەش. وێنەیەك كە لەسەر منداڵان 
ئاگاداركردنەوەیە  فیلمەدا دەخرێتەڕوو، جۆرێك  لەم 
پارادۆكسی  لە  پڕ  و  نانۆرماڵ  پەروەردەی  لەسەر 
دایك  ژیانی  مەترسییەكانی  كە  هۆشیار،  نەوەیەكی 
و باوكیان، لە جیهانی سروشتیی خۆیان دایاندەبڕێت 
یارییانە. سەیركردنی  ئەم  ئەكتەری  بە  دەیانكات  و 
سومەییە لە رێرەوی دادگا بۆ تۆمەتبارە كەلەپچە و 
زنجیركراوەكان، یان ئامادەبوونی چەندجارەی تێرمە 
لە بەرامبەر دادوەردا )لەو درۆیەی كە باوكی رزگار 

وتار

یان  دایك  بێهودەی  هەڵبژاردنی  تادەگاتە  دەكات 
نیگەران  تێڕوانینی  لە كۆتاییدا(، نیشاندەری  باوكی 
لە  پڕ  و  بەناوبانگ  دێری  دەرهێنەرە.  نادڵنیای  و 
سوكایەتیی ئێرانییەكان لە كاتی شەڕ و بەزمدا )من 
لەبەر منداڵەكەت هیچ ناڵێم!( لەم فیلمەشدا بەرگوێ  
دەكەوێت. هاوكێشەیەكی خەمناك و )لێرەدا پڕ لە 
پەشیمانی( كە هاوشێوە نائومێد و واقیعگەراییەكەی 
لە بەشی كۆتایی و كاریگەری ناو فیلمەكە لە كاتی 
وتووێژی نادر و سوممەیە لە ماڵەوە )شوێنێك كە نادر 
بە خستنە ناوەوەی كتێبەكە بۆ ناو جانتای سوممەیە 
و وتنی ئیتر شەڕ لەگەڵ دایكت ناكەم« هەوڵدەدات 
گەڕانەوەی  بۆ  گەورەكان  هەوڵی  بداتەوە(   دڵی 
منداڵان،  لەبەرچاوی  رۆیشتوویان  رێزی  و  ئابڕوو 

دەكاتە هەوڵێكی بێ  ئەنجام. لەلایەكەوە منداڵانی ناو 
فیلمەكە یان هەندێك وردەكاری ئەبینن، كە نایبینن 
)سومەییە بە دایكی: »سەیركە خۆی تەڕكردووە!«( 
یان ناچارن لە بەرامبەریدا هەڵوێست وەرگرن )تێرمە 
بۆ باوكی: »تۆ ئەتزانی دووگیانە؟«(. تەنانەت لەم 
لایەنەشەوە نادر بەراورد بە كەسایەتییەكانی تر، لە 
پێگەیەكی باشتردایە، چونكە هەم ددان بە هەڵەكەی 
هەم  ناكات،  درۆی  بە  ناچار  هەم  و  دەنێت  خۆیدا 
لەكاتی پشكنینی پزیشكیدا لەسەر پشكنینی باوكی 
هیچكام  كە  جیاكەرەوەیەكە  ئەمە  نابێت،  بەردەوام 
پێداگریی  تەنانەت  نیانە.  تر  كەسایەتییەكانی  لە 
پارە،  بە  كێشەكە  چارەسەركردنی  لەسەر  سیمین 
ئەوەیە  نیشانەی  حوججەت،  لەسەرخۆی  رازیبوونی 
كە نادر و رازییە وەك كەللەڕەقترین كەسانی جەبری 
یارمەتیی  بە  و  گرنگن  تر  لەوانی  زیاد  دەرهێنەر، 
ئەوانیشە كە چیرۆكەكە بەرەو پێشەوە دەڕوات. تا 
چەند جەبرگەرایی ئایدیۆلۆژی لە قۆناغی سیناریۆدا 
)و  دەبێت  تەواو  دەرهێنەر  ستراتیژی  زیانی  بە 
فیلمەكەش ریسكێكی تەواو -نەك تەواو سەركەوتوو- 
لەدەست  ئایدیۆلۆژی  بەندی  و  كۆت  كردنەوەی  بۆ 
و پێی فیلمسازە(، هەوڵدان بۆ بەواقیعی نیشاندنی 
فیلمەكانی  كاریگەریی  دەرهێنانەوە،  رووی  لە  زیاتر 
زیاتر كردووە. پۆڵێنكردنی رەگەزەكانی واقیعگەرایی 
چەند  ئەم  دەمانگەیەنێتە  فەرهادیدا،  فیلمەكانی  لە 

خاڵەی خوارەوە:
فیلمەكانی  لە  جەستەیی  شەڕی  و  1(پیاهەڵپژان 
زۆری  بە  كە  جوان  شاری  لە  )بەدەر  فەرهادیدا 
و  ئاشكرا  بابەتێكی  رووئەدات(،  كادر  دەرەوەی  لە 
دڵەڕاوكێی  و  فشار  هەم  كە  بابەتێك  هەمیشەییە. 
هاوسۆزی  هەم  و  دەگوازێتەوە  بینەر  بۆ  دەرهێنەر 
لەلایەن  نەزەر  لێدانی  دەكات.  دروست  بینەریش 

حەیدەر )و لە كۆتاییدا، بڕینی پەنجەی( كە سەما لە 
غوباردا دەكاتە نمونەیەكی توندوتیژ لە بواری نمایشی 
توندوتیژیدا، لە فیلمەكانی تریدا فۆرمێكی بابەتی و 
ماقوڵتر وەردەگرێت و بێگومان بینەرانیش زیاتر لێی 
نزیك دەبنەوە. نمونەی بەناوبانگ و شایانی باسكردن 
بۆ ئەم بابەتە فیلمی چوار شەممە سورییە، كە لە 
رووی لۆجیكی بوونەوە، چەندین فەرسەخ لە نمونە 
مێرد )حەمید  زیاتر پێش دەكەوێت:  هاوشێوەكانی 
باڵەخانەیەكەوە،  بەرزی  نهۆمی  لە  نەژاد(  فەرۆخ 
هاوسەرە  ئەلەكترۆنییەوە،  چاوی  وەك  چاوێكی  بە 
لەبەردایە  عەبای  ئێستا  كە  لەبەرەكەی خۆی  مانتۆ 
شەق  و  بۆكس  بە  جادەكاندا  لە  و  دەناسێتەوە! 
دەروونناسییانەی  پاساوی  گیانی.  دەكەوێتە 
بەهۆی  بێت،  دراماتیك  ئەوەی  پێش  گرتانە  ئەم 
وەردەگرن.  خۆیان  مانای  واقیعەوە  بە  پشتبەستن 
روودانی هەزاران نمونەی هاوشێوەی ئەم گرتەیە لە 
زیهنیی  كردەیەكی  جۆرە  جادەكاندا،  و  شەقام  ناو 
دەكات  دروست  فیلمەكەدا  بینەری  لە  دڵنیاكەرەوە 
بەدیار  قوڵەوە  چێژێكی  بە  ئەوەی  هۆی  دەبێتە  و 
ئەم گرتەیەوە دابنیشێت. دوو بەشی شەڕكردن لەناو 
دەربارەی ئێلی )ژنەكە لەبەر گەمژەیی و شاردنەوەی 
و  دەدەرێت  لێی  مێردەكەیەوە  لەلایەن  شتەكان 
لەلایەن  )بێناموسی(یەوە  هۆی  لە  داواكارەكەش 
دەستگیرانی ئێلیەوە لێی دەدرێت(، توانایی خۆیان 
هیچ  بەڵام  دەسەلمێنن.  روانگەیەوە  لەم  بەتەواوی 
كام لەم دوو گرتەیە، فەزایەكی قابیلی بەدواداچوون 
دروست ناكەن. ئەمیر )مانی حەقیقی( یەكسەر بۆ 
»ناچاری  دەڵێت:  كردوویەتی  كە  ئەوەی  پاساوی 
كردم دەستی لێ  بەرزبكەمەوە!« و دەستگیرانەكەی 
)سابر ئەبر( وەك بڵێی هەر بەتایبەتی بۆ لێدان لە 
سەروكەللەی ئەحمەد )شەهاب حوسەینی( هاتووەتە 

لەم  سیمین،  و  نادر  جیابوونەوەی  فیلمەكەوە.  ناو 
بابەتە  ئەم  بۆ  دراماتیكتری  تێڕوانینێكی  لایەنەوە 
توندوتیژی  رەفتاری  لۆجیكییانەی  پاساوی  هەیە: 
دەروونناسییانەی  یاخیبوونێكی  جۆرە  حوججەت، 
ریشەدار بۆ فیلمەكە زیاد دەكات، كە بەپێچەوانەی 
نە  و  راگوزەرە  شتێكی  نە  پێشوو،  بەرهەمەكانی 
لەناوچوونی  فیلمەكە.  چیرۆكی  تەوەری  لە  دوور 
هەڕەشانەی  لەو  تەنها  نەك  حوججەت  كەسایەتیی 
نادری  لە  نەخۆشخانەوە  دەرگای  پشت  لە  كە 
و  عەسەبی  كاردانەوە  لەو  تەنها  نەك  و  ئەكات 
شووشەی  شكاندنی  لەخۆدان،  )وەك  وێرانكەرانە 
كڵاوەكەی  هەڵگرتنی  بۆ  هەوڵدانی  یان  سەیارەكە، 
بەڵكو  بكێشێت(،  بەدەرگاكەدا  سەر  ئەوەی  پێش 
لەبەردەم  كە  شاراوەیە  حەپەسانەدا  و  ڕامان  لەو 
سەرسووڕمانی  هەروەها  دادگاكە،  ئاوی  بەلوعەی 
ئاگایان  نەخۆشخانە  لە  سیمین  و  نادر  كە  لەوەی 
دەروونی  تەعبیری  هاوكات  لە  رازییەیە  دۆخی  لە 
وتنی  و  فۆنەتیك  رێگەی  لە  تەقینەوەی  لە  روو 
زۆرباشی وشەكاندا، شاراوەتەوە. )لەدوای پیاسەی 
شەهاب  سەركەوتووانەی  هەوڵی  دووەمین  تەم،  ناو 
حسەینی بۆ نزیككەوتنەوە لە نواندنی دەرەكی وەك 
كەسایەتییەك  دروستبوونی  شەكیبایی(،  خەسرەو 
ناو  مێردەكەی  )بەپێچەوانەی  كە  رادەگەیەنێت، 
ناو  شەڕی  و  ململانێ   سوری(،  چوارشەممە  فیلمی 
نییە.  ساختە  رۆڵێكی  و  ئەنقەست  بە  خێزانەكەی 
نواندنی  لە  نواندن  هاوسەنگیی  و  ریتم  پاراستنی 
دەرەكیدا و لە سنوری زێدەڕۆیی كردن، مەترسییەكی 
ئاڵۆزە كە بەهۆی زیادكردنی وردەكاری لە نواندن و 
ئاراستەكردنی دروستی رۆڵەكان، بووەتە یەكێك لە 

خاڵە وروژێنەرەكانی ناو فیلمەكە.
تر  بەمانایەكی  یان  كامێرا،  2(لەبەرچاونەگرتنی 

رێگە  لە  یەكێك  هەستپێنەكراو«)6(،  »میزانسنی 
كاریگەرەكانی فیلمە لە نمایشی واقیعدا. خۆدوورگرتن 
لە  سەرنجڕاكێش  هەلومەرجی  لە  نزیكبوونەوە  لە 
شاری جواندا، بەراورد بە میزانسنی شكستخواردوو 
)کە  سەرەتایی  فیلمی  چەند  سەرلێشواوی  و 
كۆمپانیای  بەشی  لە  سەرلێشێواوییە  ئەم  لوتكەی 
خزمەتگوزاری، قوتابخانە یان ناو ئۆتۆمبێل لە فیلمی 
دەردەخەن  ئەوە  دەبینین(  سوریدا  چوارشەممە 
لە  نیو چالاكی  و  10 ساڵ  بەدرێژایی  دەرهێنەر  كە 
ئەزموون  لەگەڵ  زۆر  تا  تەلەفزیۆن، كەم  و  سینەما 
و هەڵەدا، تێگەیشتنێكی دروستی لەسەر دەرهێنانی 
گرنگترین  رەنگە  دروستكردووە.  خۆی  بۆ  وێنەییدا 
تا  فەرهادی  فیلمەكانی  بەشی  سەركەوتووترین  و 
پێش جیابوونەوەی نادر و سیمین، واتە رزگاركردنی 
نمونەیەكی  ئێلی،  دەربارەی  فیلمی  ناو  منداڵەكەی 
فیلمیدا.  دوا  لە  وێنە  تێگەیشتنی  بۆ  بێت  گونجاو 
كەم كەم باوەڕهێنان بەوەی كە شڵەژاوی ئەنقەستی 
كادرەكان و نزیكبوونەوەی كامێرا كە كەسایەیتییەكان 
دەتوانێت، بینەر زیاتر لەگەڵ واقیعی گرتەكان تێكەڵ 
ئاشكرای  سەركەوتنی  هۆی  بووەتە  ئەمەش  بكات، 
میزانسنی فیلمی جیابوونەوەی نادر و سیمین. ئەو 
خاڵەی كە تێگەیشتنی واقیعبینیی فیلم، پەیوەستە 
بە باوەڕكردن بە گرتەكان، هەموو شوێنكاتێك دەكاتە 
ئەو  كامێرا.)واتە  لەبیرچوونەوەی  بۆ  جێگەیەك 
شتەی كە لە دەربارەی ئێلی بوونی نییە( و هەربۆیە 
ئۆتۆمبێلەكە  رووداوی  كاتی  لە  كە  تەعلیقەی  ئەو 
هەوڵێكی  دەبێتە  واقعییەوە  گۆشەنیگای  لە  هەیە، 
رووداوی  لە  دوورییەك  دروستكردنی  بۆ  ئەنجام  بێ  
بەردەوام و سەرەكەی فیلمەكە. سەرچاوەی ئەمجۆرە 
بەدواداچوونەی رووداوی واقیعی، لە فیلمی دەربارەی 
ئێلییەوە دروستبووە. )ئێمە نیگەرانی منداڵەكەین، 

و كاتێ  ئەو رزگاركرا، تێدەگەین ئەبێ  نیگەرانی ئێلی 
بینینی  بە  نادر  باوكی  بۆ  نیگەرانی  لێرەدا  بین(، 
دەڕەوێتەوە.  ماڵەوە،  بۆ  ئەو  هاتنەوەی  سكانسی 
جێگەی  دەمێنیتەوە.  خۆی  وەك  تەعلیقەكە  بەڵام 
كە  گرتەكە،  تەعلیقی  لە  پڕ  میزانسنی  و  كامێرا 
زیاتر  بدات،  لێی  سەیارە  رازییە  ئەوەی  مەترسیی 

دەكات و تەعلیقی بەردەوام زیاتر دەكات.
واقیعگەرایی  لە  بەردەوامی  بنەڕەتیی  3(پاراستنی 
بینەر  نقومبوونی  تر  مانایەكی  بە  یان  گرتەكاندا، 
هاتنی  یەكدا  بەدوای  بەهۆی  گرتەكاندا  رەوتی  لە 
لە  یەكێك  گرتەكان،  یەكی  لەسەر  یەك  و  خێرا 
فیلمەكەشە.  سەركەوتنی  سەرەكییەكانی  هۆكارە 
چیرۆكی  وەرچەرخانی  خاڵی  لە  تێپەڕبوون  بۆ 
تەعلیقە.  لە  پڕ  رێگەچارەی  بە  پێویستی  فیلمەكە، 
حاشاهەڵنەگر،  بەشێوەیەكی  كە  رێگەچارانەی  ئەو 
ریالیزمی فیلمەكە دەخەنە ژێر كاریگەریی ئاراستەی 
پڕ لە رووداوی درامێكیی پڕ لە ململانێ . ئایا دەكرێت 
بەبێ  پاساوی )علە و معلول( و تەنها بە پێداگرتن 
رووداوساز،  بەرهەمێكی  تایبەتمەندییەكانی  لەسەر 
فیلمەكە  دراماتیكییانەی  وەرچەرخانی  لە  باس 
ئایا لابردنی  نییە.  بێگومان كارێكی ئاسان  بكەین؟ 
دەدات،  رازییە  لە  ئۆتۆمبێلەكە  كە  گرتەیەی،  ئەو 
دەكرێ  وەك خاڵی وەرچەرخانی نمایشی بەرهەمێكی 
رووداوساز بزانین؟ رەنگە كێشەی سەرەكیی خودی 
گفتوگۆ  )لە  ئەوكاتەی  كردبێت  دروستی  دەرهێنەر 
رازییە  »ماندوبونی  دەڵێت:  نافە(دا  گۆڤاری  لەگەڵ 
و جۆری دانیشتی لە ناو پاسەكەدا نیشانەی ئەوەیە 
بەڵام  داوە«.  لێی  سەیارە  پێشوودا  گرتەی  لە 
فیلمەكە،  سەرەتای  بەپێی  كە  ئەوەیە  راستییەكە 
قادرمەكانیش  لە كاتی شۆردنی  رازییە و گێژبوونی 
)پێش ئەوەی سەیارە لێی بدات( بەرچاو دەكەوێت 

پاراستنی 
بنەڕەتیی 
بەردەوامی لە 
واقیعگەرایی 
گرتەكاندا، یان 
بە مانایەكی 
تر نقومبوونی 
بینەر لە 
رەوتی 
گرتەكاندا 
بەهۆی بەدوای 
یەكدا هاتنی 
خێرا و یەك 
لەسەر یەكی 
گرتەكان، 
یەكێك لە 
هۆكارە 
سەرەكییەكانی 
سەركەوتنی 
فیلمەكەشە

ئەو خاڵەی كە تێگەیشتنی واقیعبینیی فیلم، 
پەیوەستە بە باوەڕكردن بە گرتەكان، هەموو شوێنكاتێك 
دەكاتە جێگەیەك بۆ لەبیرچوونەوەی كامێرا



66

طةلاويَذى نوىَ
55

و بە دەرچەی روانینێكی واقعی بۆ بابەتەكە، لابردنی 
رووداوە  ئەم  چۆنێتیی  و  سەیارەكە  لێدانی  گرتەی 
رازییە  شێوەی  لەسەر  كاریگەریی  هیچ  )كە  گرنگە 
رازییە  كردنەدەرەوەی  چۆنێتیی  وەك  دانانێت(، 
لەلایەن نادرەوە، چۆنێتیی چونەدەرەوەی لەناكاو و 
خێرای باوكی لە ماڵەكە، نەك لە رووی واقیعییەوە، 
ناو  رووداوەكانی  گرێبەستی  چوارچێوەی  لە  بەڵكو 
ئەو  هەربۆیە  پاساوهێنانەوەن،  شایانی  فیلمەكەدا 
واقیعگەراییانەی  پاساوی  بۆ  فەرهادی  كە  خاڵەی 
گفتوگۆكەدا  لە  ئۆتۆمبێلەكە  لێدانی  گرتەی  لابردنی 
ئاماژەی پێ دەكات، بە هیچ شێوەیەك دروست نییە.
4(لە سەرلەنوێ  تەماشاكردنەوەی مۆدێلی گێڕانەوەدا، 
ریالیستیی  پرسیاری  كە  ئەنجامەی  ئەو  دەگەینە 
فیلمەكە لە روانگەی رووداوەوە بەرەو پێشەوە دەچێت 
كۆمەڵایەتییەكانی  ناوەرۆكە  كەم  كەم  ئەوەی  بۆ 
»ئایا  ئیستفهامی:  پرسیارێكی  بكات.  ئاشكرا 
جیهان )و بەجۆرێكی واقیعگەرا، جیهانی دەرەكی(، 
شوێنێكی گونجاوە بۆ درێژەدان بە جیهان؟« وەك 
شوێنێك  فیلمەكەدا،  كۆتایی  لە  تێرمە  هەڵبژاردنی 
بۆ پرسیار ناهێڵێتەوە. شكستی ژیانی خێزانی سێ  
كەسی حوججەت، لەگەڵ شكستی سۆزداریی خێزانی 
بنبەستێك دروست دەكات كە  نادر،  سێ  نەفەرەی 
و  ورد  خاڵی  مەحاڵە.  لێی  تێپەربوون  بەئاسانی 
سەروو  لە  و  بەپێچەوانە  سیناریۆكە،  سورپرایزی 
هەموو بەرهەمەكانی پێشووی فەرهادی ئەوەیە، كە 
فیلمەكە،  جەوهەرییەكانی  ڕووداوە  دوو  لە  یەكێك 
كاریگەرییەك  هیچ  كۆرپەلەكە  لەبارچوونی  واتە 
ناكات.  دروست  خێزانەدا  دوو  ئەم  چارەنووسی  لە 
گرێی مەترسیدار و وێرانكەری ئەم دوو خێزانە پێش 
هاتنەناوەوەی رازییە بۆ ماڵی نادر، دروستبووە و بە 
ململانێی ئەم دوو خێزانە لەگەڵ یەكتر ئاڵۆزییەكە 

زیاتر دەبێت و هەرگیز ناكرێتەوە. كۆرپەلەكەی رازییە 
دوای لەدایكبوون، تەنها خەمێكە بۆسەر خەمەكانی 
تر و سیمین پێش هەڕەشەی حوججەتیش، دەیویست 
تێرمە لە ئێران بباتە دەرەوە. لەم گێڕانەوە پڕ لە 
لە  ناگۆڕێت.  شتێك  هیچ  داكشانەدا،  و  هەڵكشان 
راستیدا هیچ نەماوەتەوە تا بگۆڕێت. تەنها دوو چینی 
ناچار  و  دەوەستن  یاسادا  بەرامبەر  لە  كۆمەڵایەتی 
هەلومەرجەدا  لەم  بكەن.  خۆیان  لە  بەرگری  دەبن 
كە  دادوەریكردن(  )كۆنسێپتی  سەنتەری،  ئایدیای 
پێ  ئاماژەی  بەردەوام  گفتوگۆكاندا  لە  دەرهێنەر 
هەلومەرجە  ئەو  شیكردنەوەی  ئەندازی  بە  دەكات، 
لەسەر  پێداگری  بەهۆی  راستیدا  لە  نییە.  گرنگ 
ئەم »چەمك«ەیە كە لابرنی گرتەی ئۆتۆمبێلەكە، 
یان پەیوەندییەكانی تری سیناریۆ لەگەڵ واقیع، بە 
ئاشكرا دەكەوێتە ژێر گومانەوە. كۆنسێپتی فیلمەكە 
بەڵكو  دادوەریكردن،  چەمكی  لەسەر  تەنها  نەك 
كە  درۆیەك  »درۆ«،  ئەزموونی  بۆ  دەگەڕێتەوە 
نەریتی/ئایدیۆلۆژییەكەی   نەستی  بەهۆی  دەرهێنەر 
گومانم  »من  )دێری  دەكات  بێبەش  لێی   رازییەی 
هەیە« بەس نییە كە بڕوات بۆ لای سیمین و كێشە 
و بەزمی كۆتایی دروست بێت(، بەڵام بێگوناهبوونی 
خۆیەوە  ددانپێدانانی  رێگەی  لە  دەبێ   نادر، 
خۆشبەختانەوە  رووبدات.  كچەكەیدا  لەبەردەم 
خراپ  سوری  چوارشەممە  ئەندازەی  بە  دۆخەكە 
نییە: سەندرێلای تازە بووكی كارەكەر و هاوسەرە 
ناو  ئایدیاڵی  مێردی  و  ژن  دەبنە  كە  گەنجەكەی 
پەراوێزی  پاكی  و  بەفراوی  پەراوێزی  لە  فیلمەكە، 
شارەوە لەسەر ماتۆڕ دێنە ناوشاری خەمناك و پڕ 
لە دووكەڵ و چینی ناوەڕاستی ریاكارەوە، دواجاریش 
خێزانێكی  لەناو  فێڵ  و  درۆ  ئەزموونكردنی  بە 
خۆیان.  یۆتۆپیاكەی  بۆ  دەگەڕێنەوە  شوققەنشیندا 

پێشووە:  نمونەی  هەڵگەڕاوەی  ئێلی  دەربارەی 
چەند  وەك  ناوەڕاست  چینی  نەزانەكانی  كاراكتەرە 
بوكەڵەیەك لە ناو دەستەكانی فیلمسازدا بەردەوام 
چەند  دەبەن،  خراپ  گومانی  دەكەن،  خراپەكاری 
رستەیەكی وەك »مرد...تەواو بوو! من ئەمزانی!... 
لەبەر ئێمە هاتووە!« دووبارە دەكەنەوە، كاراكتەری 
زیادە بانگهێشتی ناو فیلمەكە دەكەن، دواجار بەهۆی 
جەبری سیناریۆوە لەناو قوڕ و لیتەدا دەمێننەوە! لە 
جیابوونەوەدا هاوسەنگی تا رادەیەكی زۆر فەراهەم 
لە  رەگەزێك  وەك  نایەوێت  سیناریۆنووس  دەبێت، 
بكات،  كاراكتەر  تەماشای  رووداوەكاندا  رووكاری 
قوڵتر  كاراكتەرێكی  كە  شوێنێك  هەر  لە  كەواتە 
درامەكە  رووداوەكانی  سەنتەری  لە  نزیكتر  یاخود 
دروست دەكات )نادر، رازییە، حوججەت، و تەنانەت 

پێشەوە  بەرەو  بەباشی  بارودۆخەكە  نادر(،  باوكی 
دڕوات، لە هەر شوێنێك لێی دووردەكەوێتەوە، یان 
كاراكتەرەكە بە مەودایەكی دوورتر و تەماوی لەگەڵ 
و  مامۆستاكە(  )سیمین،  بكات  پێناسە  رووداودا، 
پێشوو،  رووداوی  بەلۆجیكیكردنی  بۆ  بەهۆیەوە 
لە  ئەندازەیەك  تا  دەكات،  دروست  نوێ  رووداوی 
رێرەوەكەی لائەدات. هەروەك ئەوەی كە تێڕوانینی 
نەریتییانەی سیناریۆنووسی )فەرهادی( لە دەربارەی 
كاراكتەرە  تا  نادات  پێ  ئەوەی  رێگەی  ئێلیدا 
)تەنانەت  ناوەڕاست  چینی  خۆشگوزەرانەكانی 
ئەوكاتە كە هیچ مەترسییەك هەڕەشەیان لێ ناكات( 
راستیی  لێرەش  بكەن،  قسە  حەقیقەت  دەربارەی 
رووداوەكە تا پێش ددانپێدانانی نادر و رازیكردنی بۆ 
پێدانی پارەكە، ئاشكرا نابێت. لە چەند خاڵێك كە 

باسكرا و )یەك دوو خاڵی تر( ستراتیژی دەرهێنەر 
لە  دەقەكەوە،  نەریتی  نەستیی  كاریگەریی  لەژێر 
بەدەستییەوە  كە  دەكەوێت. شتێك  پێشتر  لۆجیك 
وروژاندنی  بۆ  بێگومان  كە  ئیحساسە  دەمێنێتەوە، 
بینەرەكانی بە توندی هەڵدەقوڵێت و زۆر لە بابەتە 
پڕ  چیرۆكێكی  گێڕانەوەی  مەترسیی  ناچارییەكانی 

دەرهێناندا،  چەمكی  كاریگەریی  لەژێر  ململانێ ،  لە 
بۆ یەكەمجار نابینرێت و بێ بایەخ سەیر دەكرێت. 
بە هیچ شێوەیەك گرنگ نییە كە سیناریۆنووس بۆ 
رێككەوتووە،  لەسەری  كە  شتەی  ئەو  جێخستنی 
لە  )كاتێك  بشارێتەوە.  چیرۆكەكە  لە  بەشێك 

كاراكتەرەكانیشی  ناتوانێ   سوریدا  چوارشەممە 
چیرۆكێك  ئێلیدا  دەربارەی  لە  یان  بناسێنێت، 
زیاتر  رەزامەندییەكی  نییە،  بوونی  شاردنەوە  بۆ 
دروستدەكات( یا لە دوا فیلمیدا درۆ لەگەڵ بینەردا 
دەكات. سینەما جگە لە وێنای مەجازیی واقیع، هیچ 
مانایەكی تری نییە،  هەر كەس لە سینەمادا بەدوای 
»راستگۆیی«دا بگەڕێت، بڕوای بە وێنەی مەجازیی 
هەموو  مەجازییەدا،  رەوتە  لەم  كردووە.  واقیع 
دەكەین.  درۆ  چۆن  كە  ئەوەیە  گرنگ  درۆدەكەن. 
تەواوەتیی  سەركەوتنی  لەمپەرەكانی  لە  یەكێك 
هەڵسەنگاندنییەتی  سیمین،  و  نادر  جیابوونەوەی 
كۆنسێپتی  وەك  »داوەریكردن«  چەمكی:  لەسەر 
فیلمی  سەرەكیی  كێشەی  فیلمەكە.  سەرەكیی 
یان  رۆیشتن  لەسەر  داوەریكردن  ئێلی،  دەربارەی 
فیلمەكانی  پارادۆكسی  نییە،  ئێلی  نەڕۆیشتنی 
فەرهادی لەوەدایە كە بەشێوەیەكی جەبری سەیری 
»جەبر«  لەكاتێكدا  دەكات.  داوەریكردن  چەمكی 
و  دەسڕێتەوە  تاك  ئیرادەی  فەلسەفییەكەی  بەمانا 
لەئاكامدا كۆنسێپتی »داوەریكردن« خۆی لەخۆیدا 
رەتدەكرێتەوە. )داوەریكردنی مرۆڤێك كە لەناو ئەم 
بینەرێك  یان  سیناریۆدایە،  جەبرگەراییەی  یارییە 
هەیە؟(  گرنگییەكی  چ  دەبینێت،  یارییە  ئەم  كە 
لە  نیشانەكانی  ئەم گۆڕینە ستراتیژییە، كە  رەنگە 
جیابوونەوەدا بەرچاو دەكەوێت، دەسپێكی رێگەیەكی 
تازە بێت لە فیلمەكانی فەرهادیدا. لە هەلومەرجێكی 
جەبریدا، داوەریكردن لە تاك دەسەنرێتەوە )شاری 
»عەلا«  بابەتەیە:  ئەم  باشی  نمونەیەكی  جوان 
مەرجێكی  بۆ  مل  ئەكبەر  ئازادكردنی  بۆ  ناچارە 
نالۆژیكیی دیكەش بنێت، چ جای جیابوونەوەی لە 
فیروزە، كەواتە چەمكی داوەریكردن لە فیلمەكەدا، 
و  لەدەستدەدات(  خۆی  وەزیفەی  بنەڕەتەوە  لە 

شوێنەكەی بە هەڵهاتن لەدەست یاسا پڕدەبێتەوە. 
ئەگەر ئەم جەبرە لە دادگا بهێنینە دەرەوە )هەرچەند 
فەرهادیدا،  دراماكانی  زنجیرە  و  فیلم  زۆربەی  لە 
پۆلیس  و  دادگا  وەڵامی  ناچارن  كاراكتەرەكان 
بدەنەوە(، كەسایەتیی چینی ناوەڕاستی شارنشین بۆ 
پاراستنی شێوازی ژیانیان ناچارن شتەكان بشارنەوە 
و لێرەوە نە داوەریكردنی ئەوان لەسەر یەكتر گرنگیی 
ئەوان.  دەربارەی  بینەر  داوەریكردنی  نە  و  هەیە 
ئەوەی  بێ   رەنگە  دەرهێنەر،  جەبری  بیركردنەوەی 
و  دەق  نەریتی/ئایدیۆلۆژیی  نەستی  بزانێت،  خۆی 
ناچاری  وەرگەڕانی  دەكات:  ئاشكرا  نووسەرەكەی 
ئێستا  رەنگە  خراپە.  و  هەڵوەشانەوە  بەرەو  ژیان 
باشتر تێبگەین كە بۆچی كاراكتەرەكانی فیلمەكانی 
لە  رێكەوتدان.  كاریگەریی  لەژێر  هەمیشە  فەرهادی 
بەرامبەر رووداوەكاندا هیچ دەسەڵات و ئیرادەیەكیان 
كردنەوەی  بۆ  ئەوان  كاردانەوەیەكی  هەموو  و  نییە 
دەكات.  دروست  نۆی  بەندێكی  و  كۆت  گرێكان، 
بەرگریی هەمیشەیی و بێ  پاساوی سپێدە لە ئێلی، 
ناوبەناوی  تۆمەتی  لەگەڵ  ئەوتۆی  جیاوازییەكی 
ئەو  بۆ  نییە  پەشیمانبوونەوەیان  و  تر  ئەوانی 
تۆمەتانەی خستوویانەتە پاڵ ئێلیەوە و جلوبەرگی 
لە  نادر؟(،  باوكی  )مردنی  سیمین  و  نادر  ڕەشی 
ئەم  نزیكخستنەوەی  بۆ  بەهانەیەكی  دادگاكەدا، 
بڕیاری  لە  پیاوەكەی  و  نەكردووە  دروست  دووانە 
خۆی بۆ مانەوەی لە ئێراندا پاشگەز نەكردووەتەوە. 
گەڕان بەناو رەوتی ئەم دراما واقیعگەراییەدا، تەنها 
واقیعێكی تری پشتڕاست كردووەتەوە: ئەوەی كە لە 
بەخۆوە  گۆڕان  واقیع  فیلمەكەدا،  پڕجەبری  دونیای 
نادر  دەبین،  ناچار  بەهۆیەوە  كە  واقعێك  نابینێت. 
لە  رێككەوت  ئیحساس،  لە  لۆجیك  سیمین،  لە 
چینی  لە  ناوەڕاست  چینی  زانراو،  پێشتر  رووداوی 

خێزانی  میلۆدرامیی  لە  رووداوساز  درامیی  نزم، 
پەروەردەی  لە  فیلمسازی  ستراتیژی  واقیعگەرا، 
لاوەكی،  ناوەرۆكی  لە  سەرەكی  كۆسێپتی  نەریتی، 

و...هتد، جیابكەینەوە.

5(هۆشیاریی غەریزی
لەودیو جیاوازیی حاشاهەڵنەگری فیلمەكانەوە، وەك 
دوولایەنیی  نمایشی  لە  دراماتیك  ئاراستەی  گۆڕانی 
و  نادر  جیابوونەوەی  )كە  كۆمەڵایەتییەكان  چینە 
سیمین نمونەی بەرجەستە و كامڵی ئەم جۆرەیە(، 
حاشاهەڵنەگریشیان  لێكچوونی  بۆ  ئاماژە  دەتوانین 
بكەین. بەڵام گرنگترین رەهەندی هاوبەشی فیلمەكان، 
بەڵكو  دیاریكراو،  ناوەرۆكی  و  چوارچێوە  نەك 
ئەزموون  شێوازی  و  خۆرسك  هۆشیاریی  و  شعور 
دوای  لە  فیلم  كە  دروستكەرەكەیەتی،  هەڵەی  و 
فیلم زیاتر ئاشكرا دەبێت. ئەوەی دواهەمین فیلمی 
توانای  لە  قەناعەتپێكەر  ئاستێكی  جیادەكاتەوە، 
تێكەڵكردنییەتی  و  چیرۆكبێژی  لە  فەرهادییە  زاتی 
لەگەڵ كاریگەریی عاتفیدا. سیناریۆ بە ململانێیەكی 
بەردەوام هەوڵدەدات خۆی لە فیلمەكانی پێشوو باڵاتر 
نیشان بدات و دەرهێنان لە ئاستێكی هەستپێكراودا 
خۆی لە رابردوو جیابكاتەوە. بەڵام ئەوەی فیلمەكە 
زۆری  تا  كەم  پابەندبوونی  نەك  ڕادەگرێت،  پتەو 
نووسەر بە مۆدێلی سێد فێڵد، بەڵكو ئەم شوێنكاتە 
زیادكردووە.  بۆی  خۆی  كە  عاتفیانەیە،  و  كاریگەر 
كاریگەرییە  ئەو  ناتوانێت  هاوكێشەیەك  هیچ 
دیمەنانە  ئەم  نمونە  بۆ  كە  بكات،  دروست  عاتفییە 
لە  نادر  باوكی  ماڵئاوایی  دروستی دەكەن )دیمەنی 
رازییە،  جیاتی  لە  سیمین  بانگكردنی  یان  سیمین، 
بكڕم«،  رۆژنامە  »ئەڕۆم  وەك  سادەی  رستەیەكی 
ئاوی  بەلوعەی  لای  حوججەت  رامانی  و  وەستان 

ئەوەی دواهەمین فیلمی جیادەكاتەوە، ئاستێكی 
قەناعەتپێكەر لە توانای زاتی فەرهادییە لە چیرۆكبێژی 
و تێكەڵكردنییەتی لەگەڵ كاریگەریی عاتفیدا



70

طةلاويَذى نوىَ
55

حوججەت  حەپەسانی  و  سەرسووڕمان  دادگا،  ناو 
نەخۆشخانە،  لە  سیمین  و  نادر  بینینی  كاتی  لە 
سەیركردنی  دەرەوە!«،  »وەرە  رستەی:  وتنی  و 
بەرپرسی  لەگەڵ  قسەكردن  كاتی  لە  تێرمە  و  نادر 
سەیركردنی  و  سوممەیە  رووخساری  بەنزینخانەكە، 
مات و خامۆشی بۆ دوو لایەنی شەڕەكە، میزانسنی 
جوڵاو لەكاتی بەزم و چەلەحانەی ماڵەوە و دادگا و 
..هتد(. لە راستیدا بەهۆی نیگای غەریزی فیلمساز 
لە  كاركردن  ساڵ  پانزە  درێژایی  بە  پێشكەوتنی  و 
پڕ  رێگەیەكی  تەیكردنی  و  تەلەفزیۆن  و  سینەما 
دروستكردنی  لە  ئەو  زانایی  هەڵە،  و  ئەزموون  لە 
لەگەڵ  كە  لەئاستێكدایە  بینەر،  لەسەر  كاریگەری 
نمایشییەكانی  هەلومەرجە  لۆجیكی  وردەكاریی 
مەترسییە  ئەو  قبوڵكردنی  بەڵام  ناكرێت.  بەراورد 
گێڕانەوە  لە  لۆجیكی  ئاراستەی  كە  فیلمیدا  دوا  لە 
و  بینەر  بۆ  بەردەوام  دڵەڕاوكێی  و  فشار  لەگەڵ 
فیلمەكەدا،  بینینی  لەكاتی  هەستەكانی  وروژاندنی 
پێشوو  فیلمەكانی  بەپێچەوانەی  و  بكات  دروست 
مەترسیی  ناو  دەچێتە  درام  لە  خۆدوورگرتن  لەبری 
چیرۆكبێژی و كاراكتەرسازی هیوایەكی تازە دروست 
دەكات )بەڵام ئایا تا چ رادەیەك سەركەوتوو بووە، 
ئەوە بابەتی دوای ئەمەیە(. دەتوانین بگەڕێینەوە بۆ 
سەما لە غوباردا، شاری جوان، چوارشەممە سوری 
لەگەڵ  ئێلی، دیمەنی دیالۆگی حەیدەر  و دەربارەی 
نەزەر پێش ئەوەی بیگەیەنێتە نەخۆشخانە، قسەكانی 
فیرۆزە و عەلا لە ریستۆرانەكە، گفتوگۆی ئەحمەد و 
ئێلی لە ناو سەیارەكە،.... هیچ دیمەنێكی گرنگی ناو 
چوارشەممە سوریم لە بیر نییە كە یارمەتیدەر بێت بۆ 
تێگەیشتن لە كاراكتەرەكان. بەڵام لە جیابوونەوەی 
نادر و سیمیندا، هەر سێ  پیاوی ناو فیلمەكە بە باشی 
ئەناسین و هەڵسەنگاندنێكی باشمان بۆ كاردانەوەی 

لە  بەتەواوی  فیلمەكە،  لاوازیی  بەڵام  هەیە.  رازییە 
مەبەست  دێت،  دەرهێنەرەوە  خودئاگایی  و  هەست 
بگەینە گێڕانەوەیەكی  وایە  بڕیار  لەو شوێنانەیە كە 
ئاستێكی  بگاتە  دەرهێنەر  و  نووسەر  »لۆجیكی«، 
بە  چیرۆكەكە.  بۆ  هەستەكی  تێگەیشتنی  لە  باڵاتر 
بێگومان مافی ئەوەی  بینینی فیلمەكانی فەرهادی، 
پێ  دەدەین كە ئیدی تاقەتی فیلمی )بەسەرهاتی( 
ئانتۆنیۆنی)7( نەمابێت )هیچ كام لەو دووانەی لە 
كەنار دەریادا ون دەبن، لەیەك ناچن، بەهەمانشێوە 
كە هەموو  ئامێری خلیسكێنەی رۆزباد نییە_8_(، 
و خەون بە دروستكردنی فیلمی كلاسیكەوە ببینێت.
)چونكە نزیكەی هەموو فیلمەكانی لەژێر كاریگەریی 
مۆدێلی كلاسیكدان( و بەشێوەیەكی سروشتی بڕیاری 
مەترسییەكانی  بێت،  خۆش  پێ  چۆنی  ئەوەبدات 
چیرۆكبێژی بگەیەنێتە ئەنجام و بۆ نمونە لە وەڵامی 
ئەوەی بۆچی تەرمی ئێلیت نیشان دا، بۆمان روون 
دەرەوەی  لە  رووداوەكان  )نیشاندانی  كە  بكاتەوە، 
لەبیری  و  »هونەرییەكانە«(  فیلمە  كڵێشەی  كادر، 
لە  دروستی  بە  زۆر  كارەی  ئەم  هەر  كە  بكات 
یان  داوە،  ئەنجام  سیمین  و  نادر  جیابوونەوەی 
»پێویستییەكانی  پاساوهێنانەوەی  بۆ  خۆی  وزەی 
رەگەزی  لە  گفتوگۆیە،  ئەم شێوە  بكات،  چیرۆك« 
لۆجیكی مرۆڤەكانی ناو دەربارەی ئێلی و كردنەوەی 
كۆدە جەبرییەكانی سپێدەیە، واتە خۆدەرخستن كە 
ئاگاداری و هۆشیاری كە لە راستیدا وانییە. ستایشی 
شەخسیی من بۆ ئەم فیلمە ئەوەیە كە لە دروستكردنی 
لە گێڕانەوە و  ریتمی سروشتی ژیان بەدوداداچوون 
دەرهێنانی وردەكارییەكاندایە. منیش وەك فەرهادی 
و  ئارام  فەزایەكی  لە  دەبێ   فیلمەكە  كە  وایە  پێم 
دوور لە دەنگۆ و كێشمەكێشم ببینرێت. تا وردەكاری 
بكەوێت  بەرچاو  زیاتر  سەرنجڕاكێشەكانی  لایەنە  و 

و ئاگاداری كەموكورتییەكانیشی بین. هەربۆیە، پێم 
لە  دەرهێنەر  غەزیریی  نیشانەكانی هۆشیاریی  باشە 
تێكەڵبوونی  )سەرباری  درامی  لۆجیكی  شێوەیەكی 
عاتفی لەگەڵ فیلمەكەدا( بۆ چوارەم و پێنجەم جار 
و  نادر  جیابوونەوەی  بەخۆشحاڵییەوە  ببینمەوە. 
هیوابەخشە.  هێشتا  بینین،  جار  دوای سێ   سیمین 
بەڵام ئەم هیوایە كاتێ  پتەوتر و گەورەتر ئەبێت کە 
ئەو جەبرەی بەسەر درامەكانی فەرهادیدا زاڵە، كە 
ناوجەرگەی  لە  كاراكتەرسازییە  لەمپەری  گرنگترین 
رووداودا، بیانویەكی مەحكەمتر لە »پێویستییەكانی 

چیرۆك« بەتەواوی كۆنترۆڵی بەرهەمەكانی بكات.

پەراوێزەكان:
كرماشان(   1971/11/9 )لەدایكبوونی  عەقیقی  *سەعید 
نووسەری  سینەما.  دەرهێنەری  و  وانەبێژ  سیناریۆنووس، 
چەند سیناریۆیەكی وەك )شبهای روشن، هفت پردە، موج 
بۆ  سیناریۆ  باشترین  پاڵێوراوی  دوست(،  داستان  مردە، 
شبهای روشن، لە حەوتەمین جەژنی خانەی سینەما. داوەری 
بەشی نەتەوەیەی فێستیڤاڵی فیلمی كورتی ئێرانە. رەخنەی 
سینەمایی )بهمن فرمان ارا، نشرقگرە، اژانس شیشەای نشر 
ئادێل. سیناریۆی  وەرگێڕی  ..هتد(،  گیلاس،و  طعم  قطرە، 

فیلمی فرانسوار ترۆفو...(.
Action plot/1

نووسینی  بواری  ئەمریكیی  تیۆریستێكی   Syd Field/2
چۆنێتیی  درەبارەی  كتێبی  زۆر  ژمارەیەكی  سیناریۆیە. 
لە  زۆر  ژمارەیەكی  ئێستا  و  نووسیوە  سیناریۆ  نووسینی 
دەكەن.  میتۆدە  لەم  پەیڕەوی  جیهان  سیناریۆنووسەكانی 
هۆلیوود.  لە  مۆدێلە  باوترین  ئێستا  فێڵد  سید  مۆدێلی 
پەردە   3 بۆ  فیلم  بونیادی  فێڵد  سید  گشتی  بەشێوەیەكی 
دابەش دەكات. بۆ نمونە فیلمێكی 120 خولەكی بە سێ  بەشی 

ئەركێكی  بەشێك  هەر  و  دەبێت  دابەش  خولەك   30،60،30
دیاریكراوی هەیە. )و.ك(
 determinism /3

 suspense/4
   realism/5

Mise-en-scene/6 میزانسن وشەیەكی فەرەنسییە و لە 
شانۆدا مانای هێنانەسەر شانۆی كردەیەك دەگەیەنێت. بەڵام 
دواتر هاتە ناو سینەماش بەگشتی بەریتییە لە: ئامادەكردنی 
دیكۆر و رەگەزەكانی و دیاركردنی شوێنی رەگەزەكان وەك 
رووناكی، جلوبەرگ، ماكیاژی ئەكتەرەكان و جوڵەیان دوای ئەو 
كارانە، پەیوەندیی نێوان شتەكان و ئەكتەرەكان، پەیوەندیی 
رووناكی و تاریكی، رەنگ، شوێنەی كامێرا و زاویەی بینین 
ناو دیمەكان. كەواتە دەرهێنەر بە كۆنترۆڵكردنی  و جوڵەی 

میزانسن رووداورێك بۆ بەردەم كامێرا دەگوازێتەوە.)و.ك(
7.پڵۆتی فیلمی دەربارەی ئێلی بەئاشكرا لە ژێر كاریگەریی 
فیلمەشدا  لەم  نووسراوە.  ئەنتۆنیۆنی  فیلمی )بەسەرهات(ی 
بەرەو دوورگەیەك دەڕۆن و  كۆمەڵێك گەنجی خۆشگوزەران 
لەوێ  یەكێك لە كچەكان ون دەبێت و تا كۆتایی فیلمەكەش 
بوو.  چی  لەناكاوی  ونبوونی  هۆكاری  نازانین  نایبینینەوە، 
ئەسفەر فەرهادی ئەم پڵۆتەی بەمانا و مەبەستێكی تر و بە 
ونبوو(  )كەسی  ئێلی  و  كرد ووەتەوە  دروست  تر  شێوازێكی 
لە كۆتایی فیلمەكەدا دەردەكەوێت كە خۆی كوشتوە.)و.ك(

ئۆرسۆن  كەین-ی  هاووڵاتیی  فیلمی  لە   Rosebud   .8
كاتی  لە  كەین )ئەكتەری سەرەكی(  فۆستەر  وێڵزدا، چارلز 
مردنیدا ئەم وشەیە دەڵێت كە لە ئینگلیزیدا بەمانای گوڵێك 
ئەو  فیلمەكەدا  لە  بەڵام  دێت.  دەرئەكات،  خونچە  تازە  كە 
ئامێرەیە كە كەین لە كاتی منداڵیدا یاریی خلسیكێنەی لەسەر 
بۆ  هەر  ئەسوتێت.  فیلمەكەدا  گرتەكانی  دوا  لە  و  كردووە 
لە ستیڤن سپیلبێرگ كردبوو  داوای  وێڵز  زانیاریش ئۆرسۆن 
بەڵام  بدات،  پێ   نوێ   فیلمێكی  بۆ  دۆلاری  هەزار  پەنجا  كە 
سپیلبێرگ وتبووی پارەم نییە و دوای هەفتەیەك سپیلبێرگ 
ئەم ئامێری خلیسكێنەی ناو فیلمی هاووڵاتی كەین بە پەنجا 
لە یەك  هەزار دۆلار كڕییەوە، كە وەكو دەڵێن ئێستا زیاتر 

ملیۆن دۆلار دەكات..)و.ك(


